
‘Roeddem ni am 

newid agwedd pobl’

YR WYTHNOS hon, roedd yn ddeugain 

mlynedd union ers i’r Tywysog Siarl gael 

ei arwisgo yng Nghastell Caernarfon. 

Roedd yn ddeugain mlynedd union hefyd 

ers i ddau ŵr ifanc gael eu lladd yn Ab-

ergele wedi i fom, a osodwyd ger y traciau 

trên y byddai’r teulu Brenhinol yn teithio 

arnynt, ffrwydro’n gynamserol. 

Aelodau o Fudiad Amddiffyn Cymru 

oedd Alwyn Jones a George Taylor. 

Ffurfiwyd y Mudiad yn wreiddiol mewn 

ymateb i’r cynlluniau i foddi Cwm Try-

weryn. Ar y 10fed o Chwefror 1963, ffrw-

ydrodd bom ar y safle, ac fe garcharwyd 

un o sefydlwyr y mudiad, Emyr Llywelyn 

Jones am y drosedd. Y diwrnod y cafodd 

ei ddedfrydu, ffrwydrodd bom arall ger 

peilon yng Ngellilydan, ac 

fe garcharwyd dau ffigwr  

blaenllaw arall o’r mudiad, 

sef Owain Williams a John 

Albert Jones. John Barnard 

Jenkins oedd y nesaf i gym-

ryd yr awenau, cyn-filwr a 

aned i rieni di-Gymraeg yng 

Nghaerdydd, ond a garchar-

wyd am ddeng mlynedd yn 

y pen draw am ei ran ef yn 

yr ymgyrchoedd yn erbyn y 

wladwriaeth.

Mewn cyfweliad prin med-

dai: “Pan gefais i’n recriwtio, 

mi roedd yn rhaid i mi wneud 

rhywbeth.

“Dw i’n meddwl mod i tua dau ddeg 

naw neu dri deg oed. Roedd o’n ffeder-

asiwn llac iawn, dyna’r unig ffordd y gall-

wch chi fod wedi ei ddisgirfio. Mi allwn ni 

fod wedi taro yn unrhyw le yng Nghymru. 

‘Doedd gen i ddim i wneud gyda’r peth,  

mi fydde nhw jest yn mynd yn eu blaenau 

a’i wneud. Fyddai neb byth yn dweud na. 

Mi roeddwn i’n eu troi nhw lawr bob tro. 

Efallai ei fod yn anodd i’w gredu, ond mi 

rydw i’n ddyn cymhedrol!”

“Roeddem ni’n rhoi llais i’r bobl rheini 

na allai siarad,” ychwanegodd. “Roed-

dem ni am newid agwedd pobl.”

Credir mai MAC oedd yn 

gyfrifol am y bom a ffrw-

ydrodd ar safle argae Llyn 

Clywedog yn 1966. Hwy 

hefyd oedd yn gyfrifol am 

fom arall ger pibell a oedd 

yn cario dŵr o Lyn Lland-

dwyn yn 1967, ac yn ddi-

weddarach yn y flwyddyn, 

ffrwydrodd bom yn y Deml 

Heddwch yng Nghaerdydd 

gerllaw man a oedd i gael ei 

ddefnyddio ar gyfer cynha-

dledd  i drefnu’r Arwisgiad 

yn 1969.

ANRHYDEDDWYD yr 

Archesgob Desmond 

Tutu mewn seremoni ym 

Mhrifysgol Bangor ddydd 

Mercher fel rhan o ddath-

liadau 125 mlwyddiant y 

sefydliad. Daeth yr Arches-

gob Tutu i sylw byd-eang 

yn yr 80au o ganlyniad i’w 

ymgyrchu di-flino yn erbyn 

apartaid yn Ne Affrica.

Cafodd Syr David Atten-

borough, Prif Weinidog 

Cymru Rhodri Morgan 

a’r Athro Syr John 

Meurig Thomas hefyd 

eu cyflwyno â Graddau 

Er Anrhydedd.

CADARNHAWYD yr wythnos hon y 

bydd cynlluniau ar gyfer ffordd osgoi 

Porthmadog yn mynd yn eu blaenau 

ar gost o £50 miliwn.

Bydd y gwaith adeiladu ar y ffordd 

newydd, a fydd yn osgoi Tremadog, 

Porthmadog a Minffordd, yn cychwyn 

yn fuan yn y flwyddyn newydd.

Roedd Llywodraeth y Cynulliad 

wedi dweud fod rhannau o’r A487 ym 

Mhorthmadog, Minffordd a Threma-

dog yn ddiffygiol o’u cymharu â sa-

fonau priffyrdd modern.

Wrth i’r tagfeydd gynyddu, roedd 

yna bosibilrwydd y byddai’r sefyllfa yn 

gwaethygu gyda gohuriadau a pherygl 

o ddamweiniau. Disgwylwyd y byddai 

agor y rheilffordd newydd hefyd yn ef-

feithio ar y traffig yn y dref gan y byd-

dai rhaid i yrrwyr ddod i stop wrth y 

groesfan.

Cymeradwyodd Dirprwy Brif Weini-

dog Cymru a’r Gweinidog Trafnidiae-

th, Ieuan Wyn Jones, y cynllun ddydd 

Mercher yn dilyn ymchwiliad cyhoed-

dus a gynhaliwyd ym mis Rhagfyr. Er 

fod yna wrthwynebiad wedi bod, dy-

wedodd yr arolygwr ei fod yn credu 

mai’r ffordd osgoi yw’r ateb orau i 

wella’r tagfeydd yng nghanol y dref.

“Mae’r A487 yn ffordd bwysig i’r 

rhai sydd yn teithio rhwng de a 

gogledd Cymru yn ogystal â bod yn 

gyswllt allweddol rhwng trefi a 

phentrefi’r ardal,” meddai.

“Mae tagfeydd yn gallu bod 

yn fwrn, yn enwedig yn ys-

tod misoedd yr haf ac yn 

achosi problemau i yrwyr 

a busnesau.”

Ychwanegodd Mr Jones 

y bydd y ffordd osgoi yn 

hwb i’r economi leol.

Bydd y ffordd osgoi 5.3 

cilomedr o hyd yn dechrau 

yng ngorllewin Tremadog ac 

yn mynd am y dwyrain, cyn 

ail-ymuno â’r A487 wrth safle 

Ysbyty Bron-y-garth ym Mhen-

rhyndeudraeth.

Ffordd osgoi 

Porthmadog 

ar y ffordd
gan Lleucu Hughes Cynllun £50m

ar y gweil

Anrhydeddu’r Archesgob Desmond Tutu

Nodyn yn agos 

at galon Elin

